
UEM Edgenta Menempa Masa Depan Lestari:  Menuju Ke Arah Sifar Bersih 

 

KUALA LUMPUR, 12 September – UEM Edgenta Berhad (“UEM Edgenta” atau “Syarikat”), syarikat 

Pengurusan Aset & Penyelesaian Infrastruktur yang terkemuka di rantau ini, hari ini melancarkan 

Sasaran Sifar Bersih (Net Zero Targets) peringkat Kumpulan, sekaligus mengumumkan komitmennya 

untuk mencapai pelepasan gas rumah hijau (GHG) sifar bersih menjelang 2050. Dihadiri oleh YB Nik 

Nazmi Nik Ahmad, Menteri Sumber Asli, Alam Sekitar dan Perubahan Iklim (NRECC), pelancaran ini 

merupakan satu program jangka masa panjang dalam mendepani cabaran perubahan iklim dan 

mengalakkan masa depan yang lebih hijau untuk Malaysia dan seterusnya. 

 

UEM Edgenta telah menetapkan matlamat untuk mengurangkan pelepasan GHG dalam 

pengoperasiannya sebanyak 26% menjelang tahun 2030 dalam jangka sederhana. Dalam jangka 

panjang pula, UEM Edgenta menyasarkan untuk mencapai pelepasan sifar bersih menjelang tahun 

2050. Komitmen ini sejajar dengan Pelepasan Sifar Bersih oleh Agensi Tenaga Antarabangsa (IEA) 

menjelang 2050 (diterbitkan pada 2022). Sasaran ditetapkan bersandarkan jejak karbon GHG global 

2022 seluruh kumpulan syarikat sebanyak 17,577 tan setara karbon dioksida (tCO2e). Strategi 

penyahkarbonan UEM Edgenta adalah berdasarkan pendekatan pelbagai bentuk, bergantung pada 

penyelesaian kecekapan tenaga, penjanaan sumber tenaga boleh diperbaharui dan pengelektrikan 

barisan kenderaannya. 

 

Dalam era kesegeraan iklim yang mendesak, UEM Edgenta menyokong dengan teguh komitmen 

Malaysia terhadap kelestarian dalam ekonomi, masyarakat dan alam sekitar ke arah mencapai sifar 

bersih menjelang tahun 2050. Kami dengan bangganya menyelaraskan matlamat kami dengan 

Rancangan Malaysia Ke-12 (RMK-12) untuk 2021-2025, yang mengutamakan kelestarian dalam 

ekonomi, masyarakat dan alam sekitar. Berpandukan Laporan Tinjauan Ekonomi 2023 yang 

dikeluarkan oleh Kementerian Kewangan, kami menerima Dasar Kebangsaan serta dasar-dasar 

berkaitan mengenai Perubahan Iklim , dalam usaha ke arah masa depan yang lestari. Komitmen kami 

termasuk meneroka bahan-bahan mesra alam, mengguna pakai model tenaga boleh diperbaharui 

dan menyepadukan amalan pengurusan aset lestari. Kami beriltizam untuk menyumbang kepada 

matlamat Malaysia bagi mencapai penjimatan kecekapan tenaga sebanyak 20%-23% menjelang 

tahun 2050 seperti yang digariskan dalam Pelan Hala Tuju Peralihan Tenaga Nasional (NETR) baru-

baru ini. Sasaran Malaysia untuk mengurangkan keamatan karbon sebanyak 45% berbanding paras 

2005 menjelang 2030 patut dipuji, dan UEM Edgenta berbangga memainkan peranan sebagai warga 

korporat yang bertanggungjawab dalam memajukan matlamat pembangunan lestari Malaysia. 

 

Sejajar dengan visi 'Edgenta of the Future 2025', UEM Edgenta Penyelesaian Lestari melalui OPUS 

Consultants, sebuah pendekatan menyeluruh dalam meningkatkan prestasi dan nilai aset melalui 

kelestarian, teknologi dan analitik data. Penyelesaian ini menyokong matlamat kelestarian kami dan 

disokong oleh sokongan kerajaan, sekaligus menawarkan pelanggan manfaat kepakaran, masa 

hadapan yang lebih hijau dan juga penjimatan kos. 

 

Mengikut jejak kejayaan peruntukkan RM100 juta sebelum ini di bawah 'Sustainable Zero-Capex 

Programme' di Sarawak, UEM Edgenta dengan sukacitanya mengumumkan lanjutan inisiatif yang 

sama berjumlah RM100 juta di Semenanjung Malaysia, dengan kerjasama NRECC yang 

menumpukan kepada persekitaran terbina. Peluasan ini merangkumi pelbagai sektor, termasuk 

penjagaan kesihatan, perindustrian, komersial dan kediaman. Inisiatif transformatif direka bentuk bagi 

memperkasakan pemilik bangunan dan aset untuk mempergiatkan agenda kelestarian mereka 

dengan kos pendahuluan yang minimum atau tanpa kos melalui penyedia penyelesaian sehenti. 

Berkhidmat sebagai penyedia penyelesaian sehenti, OPUS menawarkan rangkaian komprehensif 

penyelesaian kelestarian hujung-ke-hujung. Diterajui OPUS, komitmen utama adalah untuk 

memudahkan dan memajukan amalan lestari yang merentas pelbagai industri di Malaysia. 

Penyelesaian hujung-ke-hujung ini merangkumi perundingan awal dan penilaian garis dasar 

pelepasan gas rumah hijau, serta penukaran bangunan kepada struktur yang diperakui alam sekitar. 

Selain itu, perkhidmatan ini termasuk operasi dan penyelenggaraan yang komprehensif, yang boleh 

dipantau melalui papan pemuka pusat. Teknologi termaju, seperti IoT (Internet of Things) dan digital 

twin, yang diintegerasikan ke dalam penyelesaian kami melalui anak syarikat kami, EdgentaNxt dan 

rakan-rakan kongsi strategik. 

 

Dalam ucaptamanya, YB Nik Nazmi Nik Ahmad menyatakan, "Inisiatif Sasaran Sifar Bersih muncul 

sebagai satu langkah penting ke arah masa hadapan yang lebih mengutamakan alam sekitar. 

Komitmen UEM Edgenta yang tidak berbelah bahagi ini bukan sahaja patut dipuji tetapi menjadi 

contoh yang memberi inspirasi kepada komuniti perniagaan secara amnya. Saya berpegang teguh 

kepada kepercayaan saya bahawa inisiatif ini akan memainkan peranan penting dalam 

mempercepatkan peralihan Malaysia kepada ekonomi rendah karbon. Kami turut bersukacita untuk 

mengetahui dedikasi teguh UEM Edgenta dalam mencapai pelepasan Skop 1 dan 2 Sifar Bersih 

menjelang tahun 2050, sebuah komitmen yang melangkaui batasan kami dan merangkumi operasi 

global mereka. Usaha luar biasa UEM Edgenta dalam meningkatkan kecekapan tenaga seperti 

inisiatif program Pensijilan Bangunan Hijau (GBI) untuk para pelanggan mereka, sudah pasti akan 

memberikan kehijauan yang positif terhadap persekitaran terbina negara." 

 

“Melalui penyelesaian Kecekapan Tenaga UEM Edgenta, pelanggan dapat mencapai lebih daripada 

50% pengurangan dalam penggunaan tenaga dan lebih daripada 10% pengurangan dalam 

penggunaan air. Kementerian juga mengalu-alukan pencapaian tiga (3) buah hospital seliaan UEM 

Edgenta di bahagian utara negara mencapai pensijilan LEED yang berprestij. Hospital Sultanah 

Maliha merupakan hospital pertama di dunia yang menerima status Gold LEED pada tahun 2020. 

Manakala, Hospital Slim River dan Hospital Kepala Batas telah mendapat pengiktirafan piawaian 

Platinum LEED pada tahun 2022 dan 2023. Pencapaian ini juga membantu Kementerian Kesihatan 

(KKM) merekodkan penjimatan sebanyak RM90.0 juta dalam penggunaan tenaga antara 2017 dan 

2022 di 32 buah hospital kerajaan di Wilayah Utara Malaysia, yang diterjemahkan kepada 

pengurangan karbon sebanyak 165 juta kg CO2 ," tambah beliau. 

 

Pelancaran inisiatif Sasaran Sifar Bersih anjuran UEM Edgenta menandakan satu langkah penting 

dalam perjalanan syarikat ke arah masa depan yang lebih lestari. Syahrunizam Samsudin, Pengarah 

Urusan/Ketua Pegawai Eksekutif UEM Edgenta, berkata, “Bahagian Penyelesaian Hartanah dan 

Prasarana (PFS) kami bekerjasama dengan Edgenta NXT bagi pengurusan prasarana yang dipacu 

data, sekaligus memberi manfaat kepada pelanggan-pelanggan seperti Pejabat Perdana Menteri dan 

Menara Berkembar Petronas. Kami sedang berkembang untuk menawarkan perkhidmatan Garis 

Dasar Pelepasan dan Pelan Hala Tuju Karbon (Emission Baselining and Carbon Roadmap), sejajar 

dengan matlamat sifar bersih kami menjelang tahun 2050. OPUS Consultants, anak syarikat UEM 

Edgenta, akan mengkomersialkan Perkhidmatan Kelestarian, menawarkan Sustainable Zero-Capex 

Program dan menyediakan dana sejumlah RM200 juta bagi menyokong pelanggan dalam mencapai 

sasaran sifar bersih mereka. Kami bersedia untuk menyokong NETR dengan kepakaran kami, serta 

bekerjasama dengan Khazanah dan Kumpulan UEM untuk menjadi penyedia perkhidmatan 

kelestarian global. Kami membayangkan sebuah Pelan Adaptasi Nasional yang akan meningkatkan 

daya tahan negara kita terhadap perubahan iklim.” 

 

Acara tersebut turut menampilkan pemeteraian tiga Memorandum Penerokaan Perniagaan (MOBE) 

dengan rakan Kongsi – Earth Finance Inc., Honeywell International Sdn. Bhd, dan Yinson Green 

Technologies, bertujuan untuk mengukuhkan perkongsian strategik untuk penyelesaian lestari dan 

pembiayaan hijau. MOBE ini akan menyelaraskan UEM Edgenta dengan piawaian antarabangsa dan 

menyediakan penyelesaian penyahkarbonan. Antara yang hadir termasuk Garrett Kephart, Presiden 

Earth Finance; Sharad Yadav, Naib Presiden & Pengurus Besar, Kawasan APAC, bersama Lim 

Yeong Chuan, Pengurus Besar Wilayah/Negara dari Honeywell International dan Srinivas Tati, Naib 

Presiden Kanan, Yinson. 

 
- Tamat - 

Mengenai UEM Edgenta Berhad 
 
UEM Edgenta (www.uemedgenta.com) adalah syarikat Pengurusan Aset dan Penyelesaian Infrastruktur terkemuka di rantau ini dan anak 
syarikat UEM Group. Disenaraikan di Pasaran Utama Bursa Malaysia Securities Berhad (KLSE: EDGENTA), kepakaran kami meliputi 
bahagian Healthcare Support dan Property & Facility Solutions, serta Infrastructure Services yang merangkumi penyelesaian untuk lebuh 
raya dan rel, termasuk pengurusan projek dan perkhidmatan kejuruteraan menerusi OPUS Consultants.   
 
Berpandukan visi 'Edgenta of the Future 2025', rangkaian menyeluruh perkhidmatan perniagaan UEM Edgenta didorong oleh kemajuan 
teknologi sepanjang kitaran hayat aset perniagaan termasuk perundingan, perolehan & perancangan pembinaan, operasi & 
penyelenggaraan, serta pengoptimuman, pemulihan dan naik taraf. Penyelesaian digital merentasi pelbagai industri meletakkan UEM 
Edgenta sebagai peneraju untuk menjadi Syarikat Penyelesaian Berdaya Teknologi dengan tumpuan pada penjagaan kesihatan menjelang 
2025.   
 
UEM Edgenta mempunyai kehadiran operasi di Malaysia, Singapura, Indonesia, Taiwan, India, Emiriah Arab Bersatu dan Kerajaan Arab 
Saudi. 

APPENDIX 1 

 

UEM EDGENTA’s ACHIEVEMENTS 

No. ACHIEVEMENTS DETAILS / NOTES 

1.  Certified Green Building 7 out of 32 hospital (3 LEED, 4 Mycrest)  
1st concession to obtain LEED and Mycrest under 
Existing Building 
 

Sultanah Maliha 
Hospital, Langkawi, 
Kedah 

First hospital in the 
world to receive the Gold 
LEED status, 2020 

Slim River Hospital, 
Perak 

Platinum LEED standard, 
2022 

Kepala Batas Hospital, 
Penang 

Platinum LEED standard, 
2023 

 
 

2.  EPC 7 Project Total Savings of RM 32mil from 2017- 2023 
 

3.  Electricity saving 2016-2022 
 

Total Savings of RM 90mill (165 mill kgCo2) from 32 
hospitals 

4.  AEMAS/ EMGS 32 Hospitals obtained 3 Star Certification  
1st concession to achieve 

5.  National Energy Awards (NEA) 5 awards 
2020-2023 

6.  ASEAN Energy Award Hospital Yan, Kedah 
2021 

7.  Low Carbon City Award 2022 Hospital Slim River, Perak 
4 Diamond 

8.  Energy Management Gold Standard 32 Hospitals 
Awarded to the Healthcare Support Division 

